Камалия Мұкашева 

(Ақсу ауданы, Жансүгіров ауылы,Өнер мектебінің мұғалімі)

ОҚУШЫЛАРҒА МУЗЫКАЛЫҚ БІЛІМ БЕРУДЕГІ МУЗЫКАНТ –ҒАЛЫМДАРДЫҢ  ҚАҒИДАЛАРЫ
Д.Б.Кабалевский оқушылардың музыкалық мәдениетін қалыптастыру және дамытудың бүтіндей жүйесін құрып, оның көптеген жеке қасиеттеріне түсініктемелер мен анықтамалар берді. Мысалы, әуендік ырғақ (интонация), жанр, стиль, музыкалық бейне, музыкалық драматургия өмірмен байланысы, басқа өнер түрлерімен және тарихпен байланысы тұрғысында сипатталады. Музыкалық білім беру мақсатын талдап түсіндіру – оқушының жеке тұлғалық мәдениетін қалыптастыру – Д. Б. Кабалевскийдің қағидасында келесі мақсатқа бағытталған нұсқаулар тұрғысынан қаралады: 

· оқушылардың музыкаға деген ынтасын, сезімдік-құндылық, көркемдік-эстетикалық қатынасын қанық әрі айқын білдіретін тәрбиелік бағыттылық, сондай-ақ музыкалық ойлану, музыкалық-эстетикалық талғам, музыкалық-шығармашылық, бейімділік және дағдылар бәрін дамытуға көмектесетін;

· Әлемдік музыкалық мұраларға – түрлі жанрлық формалар (құрылысы) мен стильдерде жазылған музыкалық «алтын қорға» сүйену;

Балалардың музыканы тыңдау, орындау және музыка шығару үрдістерінде олардың музыка туралы ойлауын, олардың шығармашылық мүмкіндіктерін дамыту[3]. 
В.В.Медушевский өзінің «Музыкалық өнердің құралдары көмегімен рухани-адамгершілік тәрбие беру» қағидасында балалардың музыкалық тәрбиесін діни негізде тәрбиелеуді қайта жаңғыртуды ұсынады..[2].
Л.В.Шаминаның қағидасында музыка «рухты тәрбиелеуінің тиімді жолы» деп мойындалады. Бірақ, В.В.Медушевскийден айырмасы бұл автор мектептегі музыкалық білім берудің этникалық жіктелу үлгісін ұсынады. Яғни алдымен өз халқының музыкалық этнографиялық мәдениетін меңгеру, содан соң ғана «әлем музыкасына» шығу жолын ұсынады. 

Л.А.Венгрустың қағидасы бойынша оқушыларды музыкалық мәдениетіне жақындатудың жолы ән айту. Бұл автор жалпыға бірдей музыкалық білім беру реформасын жүзеге асыру үшін хормен ән айтуды үдемелі қарқынмен жүргізуді ұсынады.

Баланың музыкалық мәдениеті оның музыкалық тәрбиелілігі мен біліктілігінде.

Музыкалық тәрбиелік пен музыкалық біліктілік музыкалық білім беру тәжірибесінде бір-бірімен тығыз байланыса қатар жүреді. Олардың бірлестігінің негізі музыкалық өнердің өзіндік табиғатына, оның әуендік-ырғақтық оралымдарының бейнелілігінде. Баланың туа біткен тұқым қуалаушылық музыкалық қабілеттілігі және оның мақсатты түрде тәрбие беру арқылы дамуы баланың музыкалық мәдениетінің жемісті түрде қалыптасуына негіз болады.

Л.В.Школяр оқушылардың музыкалық мәдениетін сипаттай келіп, оқушының жасампаз суреткер ретінде (бұл дегеніміз оның рухани дамуы болып саналады) қалыптасуы оның негізгі қабілеттерінің дамуынсыз мүмкін емес, мысалы, есту мәдениеті көру, есту және сезіну мәдениеті, ойлау мәдениеті... Автор музыкалық мәдениеттің үш бөлшегін (компонент) атап көрсетеді: оқушының музыкалық тәжірибесі, музыкалық сауаттылығы және музыкалық шығармашылық дамуы.

Литвалық педагог-музыкант А. А. Пиличяускас музыкалық мәдениеті мәселелерін зерттеулерінде оны тиісті музыкалық білімдер, бейімділіктер, дағдылар негізінде пайда болатын музыкалық іс-әрекеттерге деген қажеттілік деп қарастыруды ұсынады. Оқушылар әртүрлі оқыту бағдарламаларды өту үрдісінде өзіне қажетті музыкалық білімдерді таба алмайды. Соның нәтижесінде академиялық музыкаға «альтернативтік музыка», яғни мұғалім мен оқушының музыкалық талғамында келіспеушілік пайда болады. Осы қайшылықты жою барысы оқушылардың музыкалық мәдениетін қалыптастырудың қажетті талабы болып табылады.

Мемлекетіміздегі қазіргі музыкалық білім беру жүйесі оқушылардың музыкалық мәдениетінің қалыптасуына мынандай жағдайларды қамтамасыз етеді:

· жалпы білім беру мекемелерінде музыка пәнінің міндеттілігі;

· кең тараған қосымша музыкалық білім берудің жүйесінің ашылуы, оларда оқудың еріктілігі;

· музыка мұғалімдерінің өз білімдерін көтеруге (арнайы мекемелерде) жағдай жасалуы;

· оқулық-әдістемелік негіздер қорының құрылуы.

Осы қағидалардың қайсысын алсақ та олардағы музыкалық білім берудің мақсаты, музыкалық білім берудің барлық бөлшектерінің (компоненттері) арнайы бағытталғандығын көрсетеді. Мысалы: міндеттері, кешендері, мазмұндары, әдістері мен түрлері.

Музыкалық білім берудің негізгі міндеттері педагогикалық интерпретациялау арқылы баланы музыкалық тәрбиелеуге, білім беруге және дамытуға бағыттылған.

Олар (міндеттер) мыналар:

· балалардың сезім мәдениетін, көркемдік эмпатилігін (кейіпкерге деген ниетін), музыканың сипатын түсіну, оған деген сүйіспеншілік сезімі; өнер туындысына қөңіл-күйі-сезім-эстетикалық жауап беру (еліту).

· оқушылардың халық, классикалық, қазіргі кезең музыкаларымен, ең алдымен, музыкалық өнердің аса көрнекті үлгілерін (шедевр) олардың әртүрлі құрылыстың және жанрлық бар байлығымен таныс болуы;

· оқушылардың музыка туралы білімдерді өмірмен рухани бірлестік тұрғысында қабылдау үрдісіне педагогикалық жетекшілік ену;

· оқушылардың музыкалық-шығармашылық қабілеттерін, бейімділіктері мен дағдыларын олардың тыңдаушы, орындаушы және музыка шығару қызметтері үрдісінде дамыту;

· оқушылардың музыкалық-эстетикалық сезімдерін, қабылдауын, санасын, талғамын тәрбиелеу;

· көркемдігі жоғары, мазмұны терең шығармаларға деген қажеттілігін дамыту;

· музыканың түрлі көркемдік-мәнерлілік құралдарының көмегімен оқушыларға арттерапиялық әсер ету;

· балалардың өзбетінше музыкалық білім алуын жүзеге асыруды мақсатты түрде бағыт бере отырып дайындау;

· баланың музыкамен қатынасы үрдісінде өзін жеке тұлға ретінде тануына көмек көрсету.

Қағидалармен музыкалық бағдарламалардың әрқайсысында жоғарыда аталған міндеттердің қайсысына алғашқы болу яғни басымырақ мән берілсе, музыкалық білім беру мақсаты соған қарай бағыт алады[3].
Кешендер музыкалық білім берудің маңызды бөлімі болғандықтан бастапқы ережелер ретінде музыкалық білім берудің мәні мен мақсатын және міндеттерін, олардың мазмұны және үрдістерінің сипатын айқындайды.
Музыкалық білім беру кешендері музыка мұғалімінің ұстанған пікірлерін мына бағыттарда бекітеді:

1. Музыкалық білім берудің гумандық, эстетикалық, адамгершілік бағыттары мына кешендер арқылы жүзеге асады: 

· музыкалық өнердің рухани өмірмен сан түрлі байланысын айқындап көрсету;

· музыканың эстетикалық құндылықтарын ашу;

· баланың эстетикалық, адамгершілік, көркемдік дамуы бағытындағы музыканың бірегей (уникальный) мүмкіндіктерін мойындау;

· музыкалық мәдениеттің жалпы тарихи жағын, сондай-ақ оның өнердің басқа да түрлерімен байланысы тұрғысынан оқытып үйрену.

· өнердің ең таңдаулы бірегей үлгілеріне бағдар ұстау;

· баланың жеке тұлғасының өзіндік құндылығын оның өнермен қатынасы арқылы тану.

Музыкалық білім берудің музыка тану бағыты келесі кешендерден көрініс табады:

· оқушылардың музыкалық өнерді халық, академиялық (классикалық және қазіргі кезек) және діни музыкалар бірлестігі ретінде соларға сүйене оқып үйренуі;

Музыкалық білім берудің музыкалық-психологиялық бағыты келесі кешендер бойынша жүзеге асырылады:

- музыкалық білім беру үрдісінің баланың жеке тұлғалық болмысының дамуына, оның музыкалық қабілетінің жетілуіне бағытталуы;

- оқушылардың музыкалық жұмыстың әртүрлі бағыттарын меңгеруіне бағытталуы;

- музыкалық білім беруде санамен түсіну және «тікелей» шындық емес, ішкі сезімдердің бірлігін дамыту жұмыстарына баса назар аудару;

- музыкалық шығармашылықты, оның әртүрлі бағыттарын, баланы дамытудың маңызды қозғаушы күршінің бірі ретінде тану;

- музыканың арттерапиялық мүмкіндіктерін музыкалық білім беру үрдісінде жүзеге асыру. Өз кешендерін ұсынуда[4].
Педагогикалық бағыттылығы келесі кешендерден көрініс табады:

- оқушылардың музыкалық тәрбиесі, оқуы және дамуы бірлестігі;

- музыкалық сабақтардың қызықты, ретті, жүйелі әрі ғылыми негіздерге сүйеніп ұйымдастырылуы;

- музыкалық-педагогикалық мақсаттар мен құралдардың диалектикалық өзара байланыстылығы;

- музыкалық сабақтардың музыкалық-шығармашылық үрдістер сипатқа ауысуы;

- музыкалық білім берудің осы аталған кешендерінің барлығы бірге қосылып бірін-бірі толықтыра түсуі оның мазмұнымен ұйымдастырылуы құруға деген бүтін, тұтастықты қамтамасыз етеді[5].
Д. Б. Кабалевскийдің музыкалық-педагогикалық қағидасында мынандай негізгі кешендер басшылыққа алынған:

- музыкалық сабақтарда балалардың музыкаға ынтасын қалыптастыруға бағыттау, осының нәтижесінде оқушылардың музыканы эмоциялық сезімдермен қабылдауы, музыкалық өнердің түрлі құбылыстарына жеке тұлғалық болмысымен қарау, оқушыларды көркем бейнелерді өздері ойлап шығаруға үйрету, осы арқылы өз қабілеттерін көрсетуіне мүмкіндік беру.

- музыкалық сабақтарды оқушылардың рухани өсуіне қарай бағыттау, музыкалық білім берудің мазмұны, ең бастысы, олардың адамгершілік, эстетикалық дамуын, олардың музыкалық мәдениетін жалпы рухани дамудың ең маңызды әрі ажырамайтын бөлігі ретінде қарастыру;

- музыкалық білім беру үрдісінде музыканың өмірмен байланысы, ең алдымен, оқулық тақырыптардың мазмұнын ашумен байланыстырылады, музыкалық шығармаларды таңдау және оларды қолдану тәсілдерінде де;

Л. В. Горюнованың жұмыстарында тағы да екі кешен ұсынылған: 

- бүтіндік кешені, ол түрлі дәрежеде байқалады: музыкадағы бөлім мен бүтін қатынасы және педагогикадағы үрдісте: саналылық пен әлі санамен қабылданбаған тіреңдегі жатқан ішкі көмескі сезімнің өзара қатынасы;

- сезімге және ақыл-ойға негізделу; баланың рухани мәдениетінің қалыптасуы үрдісіне және т.с.с.;

Л. В. Школяр жетекшілік еткен авторлар тобының ұсынғаны мына кешендер:

- мектептегі музыка сабағында музыканы тірі бейнелік өнер ретінде оқыту;

- баланы өнердегі философиялық-эстетикалық тірі мән деп көтермелеу;

- өнердің өзіндік болмысына және заңдылықтарына бойлау;

- көркемдік-шығармашылық үрдісті түрліше ұйымдыстыру;

Г. П. Сергеева басқарған авторлар тобы ұсынған бағдарламада мынандай кешендер құрылған:

- еліктеу;

- үштік бірлік қызмет: композитор-орындаушы-тыңдаушы;

- ұқсастық және қарама-қайшылық;

- әуендік-оралымдық ырғақ;

- отандық музыкалық мәдениетке арқа сүйеу (негіздеу). 

Балаларды музыкалық тәрбиелеу қағидасында (Ю. Б. Алиевтік) келесі кешендерге арқа сүйенген:

- тәрбиелеп оқыту;

- музыкалық сабақтардың өмірмен байланысы;

Қорыта келе американдық екі зерттеуші музыкант-педагогтардың сөздерін келтіреміз. Ч. Леонхард және Р. Хауздың музыкалық білім берудің кешендерін үнемі өзгеру, сондай-ақ өзіңнің жеке тәжірибеңмен байланыстыра қарастыру туралы. 
Әдебиеттер:
1. Алиев Ю. Б. Концепция музыкального воспитания детей// Алиев Ю. Б. Методика музыкального воспитания детей (от детского сада – к начальной школе) – Воронеж 1998.

2. Безбородова Л. А. Цели и задачи школьного музыкального образования//Безбородова Л. А., Алиев Ю. Б. Методика преподавания музыки в общеобразовательных учреждениях. Учебное пособие для студентов музыкальных факультетов, педвузов. – М., 2002.

3. Кабалевский Д. Б. Основные принципы и методы программы по музыке для общеобразовательной школы//Программно-методические материалы. Музыка. Начальная школа – М., 2001.

